
Тәрбие сағатының тақырыбы: «Ата Заңның аясында»
 Мақсаты:

· Оқушылардың құқықтық білімдерін тереңдету, Заң алдындағы жауапкершілікті арттыру, ұйымшылдық пен тәртіптіліктің  тиімді жолдарын таба білуге баулу.
· Оқушыларды өз құқықтарын қорғай білуге үйрету;

· Оқушылар бойында демократиялық көзқарас қалыптастыру;

· Құқықтық нормативтік актілерді орындай, құрметтей білуге үйрету, адамгершілікке, елжандылыққа, құқықтық сауаттылыққа тәрбиелеу;

· Оқушылардың ойлау, тыңдау, өз ойларын еркін жеткізе алу мәдениетін дамыту,   шығармашылық қабілеттерін шындау.
Көрнекілігі: White Board интерактивті тақтасы, ҚР Конституциясы туралы, Бала құқықтары туралы Конвенция.
Өту барысы:

№1 слайдта сабақ тақырыбы көрсетіледі.

Кіріспе.

Мұғалім:

Құрметті мұғалімдер,  оқушылар  Қазақстан Республикасының Тәуелсіздігіне 20 жыл толу мерекесіне және БҰҰ-ң Бала құқығы туралы Конвенцияның қабылданғанына 22 жыл толуына орай бүгін «Алтын Заң аясында» тақырыбында  жұмыс жасаймыз. 
Адам құқығына үлкен үлестерін қосқан Ш.Монтескье, И.Кант, Т.Джефферсон сияқты ойшылдар адам құқықтарының негізгі ережелерін алғаш рет анықтап, белгілеген. 
Өзіміздің ойшылдарымыз Төле би, Әйтеке би, Қазыбек би және Абай Құнанбаев та адам құқықтарымен бостандықтарын қорғаған.
Жеті Жарғы  мен Ата Заңды салыстырып көрелік:
ЖЕТІ ЖАРҒЫ –  жеті тараудан тұратын негізгі заңдар  жиынтығы.

1.  Жер дауы. Жерді халықтың келісімінсіз басқа  біреуге  сатуға болмайды.

2. Құқық ережелері. Ата-ананы  сыйлау, бала  тәрбиесі туралы.

3.  Ұрлық, қылмыс жөнінде.

4. Ел бірлігін  сақтау, Отанды қорғау туралы.

5.  Ел мен ел, халық пен халық, ру мен ру  арасындағы даулар.

6. Құн дауы. Құн төлеулер “қанға қан” немесе “қанды кек” сияқты қатыгездіктерді жұмсарту.

7.  Құн мен жесір дауы.

ҚАЗАҚСТАН РЕСПУБЛИКАСЫНЫҢ КОНСТИТУЦИЯСЫ 

1–бап Адам, оның  өмірі, құқықтары мен  бостандықтары.

7-бап Қазақстан Республикасындағы  мемлекеттік тіл- қазақ тілі.

24-бап. Әркімнің  еңбек ету бостандығына,  қызмет пен  кәсіп түрін еркін  таңдауына құқығы бар.

27-бап. Неке мен отбасы, ана, әке, және бала мемлекеттің қорғауында болады.

36-бап.  Қазақстан Республикасын қорғау- оның  әрбір  азаматының  қасиетті  парызы  және  міндеті.

 Адам дүниеге келгеннен кейін, оның өмірін, денсаулығын, тыныштығын, біздің мемлекетіміздің Ата Заңы – Конституция қорғайды. 
· “Конституция”-латын тілінен аударғанда “құрылыс” деген ұғымды білдіреді. Қазақша мағынасы- ел, мемлекет болудың тетігі деген сөз.

· Онда маңызды үш мәселе –мемлекеттік және қоғамдық құрлыс, адамның немесе азаматтың құқықтық мәртебесі және мемлекеттік органдардың қызметтік жүйесі қамтылған.

Ал Ата Заңымыздан басқа тікелей балалардың құқығын қорғайтын Заң бар ма?
· 1989 жылдың 20 қарашасында Бала құқықтары туралы

Конвенция БҰ ұйымында қабылданып, 1995 жылдың желтоқсан айында Елбасымыз Нұрсұлтан Әбішұлы Назарбаев «Бала құқығы туралы Конвенцияға» қол қойды. Енді осы мәселе төңірегінде оқушылар өздерінің зерттеу  жұмыстарын жүргізіп, құқықтық білімдеріңді кеңейтпекші.  келді. 
Жұмысқа кіріспес бұрын бір  -  бірімізге жақсы көңіл – күй сыйлайық. 

№2 слайд. Рефлексия

Ән әуені орындалып тұрады. 
Оқушылар дөңгелектеп тұрып, барлығы келесі шумақты хормен айтады: 

           Мейірімді жүрекпен,

           Ақпейілді тілекпен,
          Амандасып алайық,
          Бір жадырап қалайық! 
І –топ “Бала құқығы- асыл қазына” деп аталады, бұл топтың оқушылары Бала құқығы туралы ақпарат жинақтап, аудиторияны таныстырады.
 ІІ–топ -“Құқық – әділет пен парасат жолы” тобы өз шығармашылық өнерлерімен құқық әлемінен көріністер, өлең жолдарын немесе құқыққа байланысты қанатты сөздер, мақал - мәтелдер айтып өнерлерін ортаға салады.
 ІІІ –топ “Бақыт деген - сенің бала күндерін” деп аталатын тақырыпта  өздерінің бақытты балалық шақтары туралы әңгімелейді.
Әр топқа қайталауға 10 минут уақыт беріледі, осы уақытта олар өз жұмыстарын толық орындап, қорытындыларын ортаға салып, көрсетеді.
Оқушылар жұмыстарын жүргізу барысында слайдтар көрсетіледі. 
«Біліп жүрейік!»

1-маусым – халықаралық балаларды қорғау күні
20-қараша – дүниежүзілік балалар күні
10-желтоқсан – адам құқығы күні

10.12.1948ж – адам құқықтарының жалпыға ортақ Декларациясын БҰҰ қабылдады

1959ж – әлемде бала құқығының халықаралық күнін мерекелеу Декларацияны жариялаудан басталды

1979ж – халықаралық балалар жылы өтті
20.11.1989ж - БҰҰ-да Бала құқықтары туралы Конвенция қабылданды
28.01.1993ж - ҚР-ның тұнғыш Конституциясы қабылданды.
8.06.1994ж – Қазақстан Республикасы Бала құқықтары туралы Конвенцияны бекітті

30.08.1995ж - ҚР-ның Конституциясы бүкілхалықтық референдумда баяндалып, екінші рет қабылданды
Келесі слайдтарда ән әуенімен бақытты балалардың суреттері көрсетіледі.

Оқушылар жауаптары:
БҰҰ-ның Бала құқықтары туралы Конвенциясы – әрқайсысы белгілі бір құқықты сипаттайтын  54 баптан тұратын бала құқықтары туралы құжат. Конвенция бала ретінде 18 жасқа толмаған тұлғаны санайды, егер ел заңдары бойынша кәмелетке толу жасы осыдан кіші бекітілмесе.

Конвенцияға кіретін құқықтардың бәрі барлық балаға бірдей тарайды. Конвенцияға қол қойғаннан кейін балаларды кемсітуден қорғауға және олардың құқықтарын жүзеге асыруға жәрдемдесу үшін белсенді шаралар қолдану міндетін мемлекет өзіне алады. 

Конвенцияға қатысушы мемлекеттер «ересектерді де, балаларды да Конвенцияның ұстанымдары мен ережелері туралы кең ақпарат беруге» міндетті. Конвенцияның ережелерін бақылаудың халықаралық механизмі бар, ол Бала құқықтары жөніндегі Комитет.

Қазіргі уақытта елдердің көпшілігі Бала құқықтары туралы Конвенцияны бекітті (АҚШ пен Сомалиден басқасы). Қазақстан Республикасы осы Конвенцияны 1994 жылдың  8-ші маусымында бекіткен. Конвенцияның  44 бабына сәйкес, оған қол қойған елдер заңдары мен мемлекеттік саясаттарын Конвенцияға сәйкес келтіруге бағытталған шараларды қолдану туралы БҰҰ-на есеп беру тиіс.
Бала құқықтары туралы халықаралық Конвенциядан
Мемлекет әрбір баланың аман – сау өсіп, жан – жақты дамуын қамтамасыз етеді;
Бала өмірге келе салысымен тіркеуге алынады және өзіне есім мен азаматтық алуға құқылы;
Әрбір бала өз отбасында, ата – анасымен бірге өмір сүруге құқылы;

Отбасында әкесі мен анасы өз алдына дербес өмір сүрумен, баланы ата – анасымен ажыратуға ешкім құқықты емес;
Бала мектепте кінәлі болғанда да оны ешкімнің ұрып жазалауға, кемсітіп қорлауға құқығы жоқ;
Бала тынығуға және мәдени демалуға құқылы;
Әрбір баланың ой – пікір, ар -  ождан және дін еркіндігіне құқығы бар;

Бала өзі қалаған спорт түрімен шұғылдануға құқылы;
Бала денсаулығын сақтауға, емделуге құқылы;

Бала өз ойын еркін айтуға құқылы.

Өлең шумақтары:

Ата заңы- ынтымақ бірлік кепілі.
Азаматпын! Еркінмін! Еріктімін!
Адымдаймын, кеудемді керіп бүгін.
Егеменді елім бар, Ата заң бар.

Қорғайтын ынтымағын, беріктігін.
Тау да мен, теңіз де мен!
Мен-халықпын, туған жер-Атамекен.
Ажырамас мызғымас егіз дер ем
Елім осы Ата заңын аялаған.
Бірлікке жақсылыққа тоя ма адам,
Күңкілдепте жатамыз күнделікпен
Кейде айырмай шындықты баяндаған.
Ата заң келешекті бағамдаған,
Өрісте еске ұмтылса қалай далам.

Бүгінде тер төгілген бастаманың. 
Сара жолын Ата заң тарамдаған.
Таныт Заң елімнің өзіндігін,
Батылырақ шығады сөзім бүгін.
Сыйлап келсе елімді кім болса да
Хан көтеріп күтуге төзімдімін.
Сұңқардай зият ғұмырым, Азатпын бүгін, Азатпын!

Ақынға құлақ асыңыз, ақтарып жатпай мұрағат,

 Айбынды ата заңымда билерден қалған ұлағат.

 Қасиеті мен киесін бір ауыз сөзге сиғызған,

 Қазақ боп туған сәтімде –ақ қонған ғой маған сірә, бақ.
Айбынды Ата Заңымда абырой-күшім, ар құсым,

Ұсқыны болып тұр оның ұлтымның ұлы болмысы.
 Алтын жіп өрген арқауын бекзада біздің халықтың,

 Бергісі мен арғысы, Тәукенің Жеті Жарғысы...

Тамұқта түскен тыртықты тағдырым бүгін ұмыттыр,

 Жаураған жүрек болса егер, жылы сөзіңмен жылыт бір.

Өзегі күйген ерлердің өкінішінің өтеуі,

Өзімнің ата жұртымда өз заңым билік құрып тұр.
 Біздің Отан кең байтақ,

 Көп ұлттың мекені,

 Біз құшақты кең жайсақ,

 Әлем сыйып кетеді.

 Тату елміз табысқан,

 Қазақстан бақстан.

Отан дейміз от жаққан жерімізді,

Отан дейміз өсірген елімізді.

Отан дейміз туған жер, атамекен-

Биік тау, орман, тоғай, көлімізді.

Отанның шеті де жоқ, шегі де жоқ

 Ол бірақ, өз үйіңнен басталады.

Қорытынды.
Оқушылар төмендегі кестені толтырады.
	БІЗ БҮГІН НЕ ІСТЕДІК? 

	Бала құқықтары туралы Конвенциясымен  таныстық, 

	

	

	


